
Numri i lëndës: 2020:089922 

Datë: 13.10.2023 

Numri i dokumentit:     04778044 

 

C.nr.3302/2020  

 

GJYKATA THEMELORE E PRISHTINËS - Departamenti i Përgjithshëm, gjyqtari 

Përparim Zeka, duke vendosur në çështjen juridike kontestimore të paditësit F. Rr., nga Prishtina, 

rruga “...”, numër ..., përfaqësuar me autorizim nga I. N., avokat në Prishtinë, kundër të paditurës 

R. N., nga Podgorica, përfaqësuar me autorizim nga A. Gj., avokat nga Prishtina, me objekt të 

kontestit vërtetimin e pronësisë, me datë 12.10.2023, dha këtë:  

 

A K T GJ Y K I M 

NË BAZË TË POHIMIT 

 

I. VËRTETOHET se paditësi F. Rr., nga Prishtina është pronar i banesës e cila do të 

evidentohet si njësi kadastrale ..., në sipërfaqe prej 49.55m², ZK Prishtinë, me shfrytëzim banesë 

dhe DETYROHET e paditura “R. N., nga Podgorica, që ta pranojë këtë fakt dhe ta lejoj 

regjistrimin e kësaj paluajtshmërinë në Drejtorinë e Gjeodezisë dhe të Kadastrës në Komunën e 

Prishtinës, të gjitha këto brenda afatit prej 15 ditëve nga dita e pranimit të këtij aktgjykimi, nën 

kërcënim të përmbarimit me dhunë.  

 

II. Secila palë i bartë shpenzimet e veta të procedurës.  

 

A r s y e t i m 

 

Paditësi ka parashtruar padi për vërtetimin e të drejtës së pronësisë, kundër të paditurës.  

 

Lidhur me këtë çështje gjykata ka caktuar seancën gjyqësore në të cilën i autorizuari i 

paditësit ka deklaruar se pa marrjes sëë ekspertizës është vërtetuar edhe numri i banesës, andaj i 

ka propozuar gjykatës që të vërtetohet se paditësi F. Rr., nga prishtina është pronar i banesës e 

cila do të evidentohet si njësi kadastrale ..., në sipërfaqe prej 49.55m², zk Prishtinë, me shfrytëzim 

banesë dhe detyrohet e paditura R. N., nga Podgorica, që ta pranojë këtë fakt dhe ta lejoj 

regjistrimin e kësaj paluajtshmërinë në drejtorinë e gjeodezisë dhe të kadastrës në komunën e 

Prishtinës, të gjitha këto brenda afatit prej 15 ditëve nga dita e pranimit të këtij aktgjykimi, nën 

kërcënim të përmbarimit me dhunë. 

 

I autorizuara i të paditurës me përgjigje në padi dhe në seancë nuk e ka kontestuar 

kërkesëpadinë, duke deklaruar se paditësi është në posedim faktik të banesës dhe se i ka 

përmbushur të gjitha obligimet për shitblerjen e paluajtshmërisë që është objekt kontesti. Andaj, 

nga këto i ka propozuar gjykatës që të bie aktgjykim në bazë të pohimit 

 

Gjykatës lidhur me këtë çështje ka bërë nxjerrjen e provës me ekspertizë nga lëmia e 

gjeodezisë dhe sipas ekspertit kjo banesë do të merrte numrin përfundimtar ... 

 

Gjykata, pas pohimit të kërkesëpadisë nga ana e të autorizuarit të së paditurës, konstatoi 

se kërkesa është e disponueshme për palët, respektivisht nuk përfshihet në kërkesat që janë në 

kundërshtim me të drejtat disponibile te palëve nga Neni 3 par.3 i Ligjit për Procedurën 

Kontestimore. Andaj, në kuptim të nenit 148, paragrafit 1 të Ligjit për Procedurën Kontestimore 

(LPK) – me të cilin përcaktohet se “në qoftë se i padituri deri në përfundimin e shqyrtimit kryesor 

të çështjes e pohon kërkesëpadinë pjesërisht apo tërësisht, gjykata e jep, pa shqyrtim të mëtejmë, 

aktgjykimin me të cilin e aprovon pjesën apo gjithë kërkesëpadinë (aktgjykimi në bazë të 

pohimit)” – vendosi pa shqyrtim të mëtejshëm si në dispozitiv të këtij aktgjykimi. 

 

Lidhur me shpenzimet e procedurës gjykata vendosi që secila palë t’i bartë shpenzimet e 

procedurës kontestimore në bazë të nenit 450 të LPK. 

 

GJYKATA THEMELORE PRISHTINË 

Departamenti i Përgjithshëm 

C.nr.3302/2020, me datë 12.10.2023 

 

    Gjyqtari  

Përparim Zeka 

KËSHILLË JURIDIKE:  

Pas shpalljes së aktgjykimit, të autorizuarit e palëve kanë 

hequr dorë nga ankesa, andaj ky aktgjykimi është i 

plotfuqishëm nga data 12.10.2023. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


